
 “N̄an āinwōt, ak n̄an jab āinwōt”  ej juon kajjitōk eo elukkuun in em̧m̧an.1 Rilo̧mo̧o̧r eo eaar 

kajjitōk kajjitōk in ilo juon jekjek eo ekanooj in jej uwaan, ekōm̧m̧an bwe en juon kajjitōk in katak 

eo eaorōk n̄an kajjojo iaad: “Kōn menin em̧m̧aan im kōrā rot kom̧ij aikuj in āinwōt? Em̧ool ij ba 

n̄an kom̧, em̧ool āinwōt N̄a ij” (3 Nipai 27:27; kakobaba). Kōnono eo kōn juon armej kiiō an verb 

eo n̄a ejN̄a ij. Ej kūr kōj n̄an bōk iood Etan im Paotokiin. 

 

N̄an erom āinwōt E ej, jaikuj in barāinwōt kōm̧m̧ani men ko Eaar kōm̧m̧ani: “Em̧ool, em̧ool Ij ba 

n̄an kom̧, en̄in ej gospel eo Aō; im kom̧ jeļā men ko kom̧ij aikuj kōm̧m̧an ilo kabun̄ eo Aō; bwe 

jerbal ko kom̧ ar lo Aō kōm̧m̧an i kom̧ naaj barāinwōt kōm̧m̧an i;” (3 Nipai 27:21; kakobaba).  

 

N̄an āinwōt im n̄an kōm̧m̧an rej jeno̧lo̧k. Āinwōt katak ko rej ekkeijel ippān doon rej kapenļo̧k im 

kōkōm̧anm̧anļo̧k doon. Tōmak ej im̧we juon n̄an jar, n̄an waanjon̄ak, im jar ej kōm̧m̧an bwe tōmak 

an juon en kajoorļo̧k. 

 

Rilo̧mo̧o̧r eo emakijkij an lo ņotaan ro me rej kōm̧m̧ani men ko rem̧m̧an ilo aer jab em̧m̧an—ņa 

etaer rijeļā m̧oņ: “Armej rein rej kabun̄ n̄an Eō kōn tieir, a būrueir rettoļo̧k jān Eō” (Mark 7:6). 

N̄an kōm̧m̧an em̧m̧an ilo aer jab em̧m̧an ej jeļā m̧oņ, ak riab āinwōt juon eo ejjab āinwōt—rietao. 

 

Iturājet eo juon, n̄an erom em̧m̧an ilo jab kōm̧m̧an em̧m̧an ej ejjeļo̧k tokjen āinwōt ilo “tōmak, 

eļan̄n̄e jerbal ko re jab ippān, e make mej” (Jemes 2:17; kakobaba). Kōm̧m̧an em̧m̧an ilo jab 

lukkuun kōm̧m̧an em̧m̧an ejjab em̧m̧an—ej m̧oņe e make, tōmak ilo juon n̄an em̧m̧an kōn juon 

kōņaan ko an juon rej em̧m̧an. 

 

Kōm̧m̧an em̧m̧an ilo jab em̧m̧an—ej jeļā m̧oņ—ej kwaļo̧k juon pija eo eriab kōn kwe make n̄an ro 

jet, ilo an em̧m̧an ilo ejjeļo̧k kōm̧m̧an em̧m̧an ej kwaļo̧k juon pija eriab kōn juon make. 

 

Rilo̧mo̧o̧r eo eaar kaje riSkraib ro im riParisi ro kōn aer jeļā m̧oņ. “Wo n̄an kom̧, skraib im Parisi 

ro, ri jeļā m̧oņ! bwe kom̧ij owōj kōn kein ka jon̄oul”—juon men raar kōm̧m̧ane—“an mint im anis 

im kōm̧m̧in, im kom̧ ar joļo̧k men ko reļap an kien, ekajet im tūriam̧o, im tōmak” (Matu 23:23. Ak 

ilo bar juon wāween, raar likjab n̄an āinwōt  ta eo rej aikuj in kar āinwōt. 



 

Ilo An kar kile aorōk eo an kōm̧m̧an em̧m̧an, Rilo̧mo̧o̧r eo eaar kile erom̧ em̧m̧an āinwōt “juon 

men eddo.” Aorōk eo eļapļo̧k an erom kar kwaļo̧ke ilo waanjon̄ak kein: 

 

• Deļo̧n̄ ilo dān in peptaij ej juon men eo jej kōm̧m̧ane. Men eo ej aikuj wōr ad me aikuj waļo̧k 

m̧okta ej tōmak ilo Jisōs Kraist im juon oktak in bōro ekajoor. 

 

• Bōk m̧ōttan kwojkwoj eo ej juon men jej kōm̧m̧ane. Erom erreo n̄an bōk m̧ōttan kwojkwoj eo ej 

juon eddo im juon men eļapļo̧k an aorōk. 

 

• Ekkapit n̄an priesthood eo ej juon jerbal ak kōm̧m̧an. Juon men eddo, mekarta, ej kajoor ilo 

priesthood eo me ej pedped ioon pedped ko an wānōk ak erom̧ (lale Doctrine and Covenants 

121:36).  

 

Elōn̄ iaad rej kōm̧m̧ani laajrak ko an n̄an kōm̧m̧an n̄an kakememej kōj kōn men ko jej kōņaan 

kōtōpraki. Bōtaab ejjab ekkā an armej wōr aer laajrak eo n̄an erom. Etke? N̄an kōm̧m̧an  rej 

m̧aktūtkūt ko ak men ko me remaron̄ kōkaļļeiki ļo̧k jān laajrak eo n̄e rej dedeļo̧k. N̄an erom, 

mekarta, ejjab dedeļo̧k. Kojjab maron̄ bōk kōkaļļe ko kōn n̄an erom. Imaron̄ bōk lio pāleō joten in 

Bōļaide in em̧m̧an, eo ej juon n̄an kōm̧m̧ane. Bōtaab erom juon ļeo pālele em̧m̧an ejjab juon iien: 

ej aikuj in erom m̧ōttan paotok eo aō—m̧wilū, ak wōn N̄a. 

 

Ak āinwōt juon jinen ak jemen, n̄aat eo Imaron̄ kōkaļļeik ļo̧k ajri eo jān laajrak eo aō āinwōt 

dedeļo̧k? Jejjamin bōjrak jān ad erom ro jinen im jemen rem̧m̧an. Im n̄an erom ro jinen im jemen 

rem̧m̧an, juon iaan men ko raorōk tata jemaron̄ katakin ajri ro nejiid ej ekōjkan n̄an erom ļo̧k 

āinwōt Rilo̧mo̧o̧r eo. 

 

N̄an erom āinwōt Kraist jab maron̄ in loe, bōtaab rej erom kajoor in kam̧weiur itulikin ta eo jej 

aikuj kōm̧m̧ane, eo maron̄ in loe. N̄e juon jinen ak jemen ej jipan̄ ajri eo katak etetal, n̄an 

waanjon̄ak, jej lo an ro jinen im jemen kōm̧m̧ani men ko āinwōt kijejeto im nōbar ajri eo nejier. 

M̧akūtkūt kein rej kwaļo̧k iakwe eo jab loe ilo būruwier im tōmak im kōjatdikdik eo jab loe ilo 

aorōk eo an ajri eo nejier. Raan n̄an raan kijejeto ko aer rejjab jem̧ļo̧k—rej kein kam̧ool eo an 

paotok eo jab loe kōn kijenmej im niknik. 

 

Kōnke ta eo jej kwaļo̧ke ilo im ej kōttōpar eo n̄an ta eo jej kōm̧m̧ane, katakin enaaj 

kōkōm̧anm̧anļo̧k m̧wil im  karbōb ļo̧k ilo ukōt m̧wil eo enaaj kalimjōk wōt ta eo rej kōm̧m̧ane. 

 

N̄e arji ro rej nana tam̧m̧ier, jān ba n̄e rej jab errā ippān doon, ekkā ad bōd ad kajim̧we kōj ilo ta eo 

raar kōm̧m̧ane, ak illu eo jaar lale. Bōtaab kōm̧m̧an eo an—m̧wilierej juon kōkaļļe eo kōn 

kōm̧weiur eo jab loe ilo būruwier. Jemaron̄ kajjitōk ippād make, “Ta m̧wil ko, eļan̄n̄e meļeļe kaki 



jān juon ajri, naaj kar kajim̧we m̧wil in ilo iien ko tok ālik? Kijenmej im jeorļo̧k bōd n̄e 

ekōmatōrtōr? Iakwe im erom juon rikōm̧m̧an aenōm̧m̧an? Bōk ijo kunaan juon make n̄an 

m̧akūtkūt ko an juon, im jab ņa ruon?” 

 

Ekōjkan an ro jinen im jemen katakin m̧wil kein n̄an ajri ro nejier? Ejjamin naaj wōr juon ad iien 

em̧m̧anļo̧k n̄an katakin im kwaļo̧k m̧wil ko an Kraist n̄an ajri ro nejiid jān ilo wāween eo jej 

kajim̧we er. Kajim̧we ej itok jān ejja naan eo wōt āinwōt rikaļoor im ej meļeļe in kijenmej im 

katakin ilo ijo kuņaad. Ejjab aikuj kōm̧m̧an ilo wāween illu. Jemaron̄ im aikuj kajim̧we iaļ eo me 

Doctrine and Covenants 121 ej katakin kōj: kōn kareel, kōn kijenmej, kōn meanwōd im ettā, im 

kōn iakwe ejjab an kilin riab; kōn jouj im jeļāļo̧kjeņ erreo (Lale eoon 41–42). Errein rej aolep 

m̧wil ko m̧wilin Kraist me rej aikuj in erom m̧ōttan wōn kōj, āinwōt ro jinen im jemen im rikaļoor 

ro an Kraist.  

 

Kōn kajim̧we ajri eo ej katak kōn kaje ko. Ilo iien rōt kein ejipan̄ n̄an ukōt nana ko n̄an em̧m̧an. 

Eļan̄n̄e ajri eo ej kwaļo̧k kōn juon bōd, nōbar peran eo kōn an kwaļo̧k ruwōn. Kajjitōk ippān ajri 

eo ta eo eaar katak jān bōd eo ak jerbal eo ebōd, me eaar kwaļo̧k n̄an eok, im eo aorōk, Jetōb eo 

juon iien em̧man un̄ur im katakin ajri eo. N̄e jej katakin er kōn katak eo, Jetōb eo, katak eo ewōr 

an kajoor n̄an ukōt lukkuun paotok eo aer—n̄an erom—ejjab ilo tōre eo wōt. 

 

Alma eaar lo ejja pedped in wōt, me “kwaļo̧k kōn naan eo eaar ļap an̄in n̄an tōl armej ro n̄an 

kōm̧m̧ane men eo ejim̧we—aaet, eaar ļapļo̧k kajoor in an jelōt ļōmņak ko an armej ro jān jāje” 

(Alma 31:5), Etke? Kōnke jāje eo ej pedped wōt ioon kaje m̧wil eo—ak kōm̧m̧an—ilo an naan eo 

ukōt lukkuun paotokin armej ro—ro raar ak maron̄ kar erom. 

 

Juon ajri eo em̧m̧an im pokake ejjamin naaj katakin kom̧ eļap kōn kilen erom juon jinen ak jemen. 

Eļan̄n̄e kom̧ij jeram̧m̧an kōn juon ajri eo me ej idajon̄jon̄e kijenmej eo ami n̄an jon̄ak eo eļaptata, 

enaaj āinwōt bōk juon kūlaj in katak kilen erom juon jinen ak jemen. Ijello̧kin kejōkļo̧kjeņ kōn ta 

eo kom̧ maron̄ kar kōm̧m̧ane ebōd ilo mour eo m̧okta n̄an ami tōllo̧ke, kom̧ maron̄ ļōmņak kōn 

ļapļo̧k in an ankeke juon ajri juon kōjeram̧m̧an im iien em̧m̧an n̄an erom ļo̧k āinwōt anij kom̧ 

make. Kōn ewi wōt ajri eo kijenmej, tūriam̧o kake eo ami, wānōk ko jet an Kraist renaaj bōlen 

ļapļo̧k aer idajon̄jon̄, eddōkļo̧k im em̧m̧anļo̧k? Emaron̄ ke pidodo bwe kom̧in aikuji ajri in eļapļo̧k 

jān an ajri in aikuj kom̧? 

 

Em̧ōj ad aolep ron̄ kapilōk eo n̄an liakeļo̧k jerawiwi im jab rijerawiwi eo. Ejja āinwōt, n̄e ajri ro 

nejiid rej nana m̧wilier jej aikuj in mejmejkaruo n̄an jab ba men ko me renaaj kōm̧m̧an bwe er ren 

tōmak bwe ta eo raar kōm̧m̧ane ebōd ej wōn er. “Jamin ļo̧k wōt n̄an jidik kōtļo̧k bwe likjab en 

eddōkļo̧k jān juon m̧akūtkūt n̄an juon kadkad in armej,” kōn kōkaļļe ko āinwōt “ebwe,” “raļo̧k,” 

ak “apeļtak.”2 Ajri ro nejiid rej ajri ro nejin Anij. En̄in ej kadkad im aorōk eo aer. Karōk eo An ej 

n̄an jipan̄ ajri ro Nejin anjo ioon bōd ko im kōm̧m̧an ko im n̄an eddōkļo̧k n̄an erom ļo̧k āinwōt E. 

Kōn menin, m̧wil kainepata eo, ej aikuj in ļōmņak kake āinwōt juon men eo an jidik wōt iien—

ejjab n̄an indeeo, juon m̧akūtkūt ejjab juon kadkad in. 



 

Jej aikuj in mejmejkaruo, kōn menin, kōn kōjerbal naan ko āinwōt “Kom̧ iien otemjej…” ak 

“Kom̧ij jamin …” n̄e kajim̧we. Mejmej karuo kōn naan ko āinwōt “Kom̧ij jamin ļōmņak kōn 

en̄jake ko aō” ak “Etke iien otemjej kom̧j kōm̧m̧an bwe kōmij kōttar?” Naan ko āinwōt kein rej 

kōm̧m̧an m̧akūtkūt bwe ren waļo̧k āinwōt juon eo kile im maron̄ kareel piktok in ajri make im 

aorōk eo an make. 

 

Pok ilo paotokin ej eo emaron̄ barāinwōt waļo̧k n̄e jej kajjitōk ippān ajri ro ta eo rej kōņaan erom 

n̄e rej rūttoļo̧k, āinwōt eļan̄n̄e ta juon armej ej kōm̧m̧ane n̄an an mour ej wōn e. Jim̧or jikin jerbal 

ko ak men ko m̧weien rejjamin kwaļok meļeļe in paotokin ak aorōk an juon. Rilo̧mo̧o̧r eo, n̄an 

waanjon̄ak, eaar juon rikaam̧tō eo ettā, bōtaab eaar jab kanooj kwaļo̧k paotokin mour eo An. 

 

 

Ilo jipan̄ ajri ro lo wōn er im jipan̄ kōkajoor ļo̧k aorōk eo aer make, emaron̄ jejjet ad nōbar tōprak 

eo aer ak m̧wil eo—kōm̧mane eo. Bōtaab enaaj kar lo̧ļe ļo̧k n̄an kalimjōk kōttōpar in nōbar eo ad 

kōn paotok eo aer im tōmak ko aer—wōn er. 

 

Ilo ikkure ko, wāween eo em̧m̧an tata n̄an nōbar ikkure eo an ajri ro nejiid—kōm̧m̧ane— enaaj kar 

kōn ļōmņak eo kōn erom—āinwōt kajoor eo aer, ļōmņak eo aer, kije ilo jujelm̧ae apan̄, men ko 

jet—kōn menin nōbar jim̧or erom im kōm̧m̧an. 

 

N̄e jej kajjitōk ippān ajri ro n̄an kōm̧m̧ani, jerbal ko im̧ōko, jemaron̄ barāinwōt pukōt wāween ko 

jet n̄an nōbar er kōn aer erom, āinwōt in, “Ekōm̧m̧an menin aō lukkuun m̧ōņōņō n̄e kom̧ij 

kōm̧m̧ani jerbal ko ami im̧weo kōn juon bōro em̧ōņōņō.” 

 

N̄e ajri ro rej bōk juon ripoot kaat jān jikuuļ, jemaron̄ nōbar er kōn an em̧m̧an kūreet ko aer, 

bōtaab emaron̄ em̧m̧anļo̧k n̄an juon jeram̧m̧an eo aitok kitien n̄an nōbar er kōn niknik eo aer: 

“Kwar kōrool ļo̧k aolep jerbal ko am̧. Kwe kwoj juon eo me ejeļā ekōjkan am bōk im kadedeļo̧k 

men ko reppen, Eļap an bun̄ būruwō kōn kwe.” 

 

Ilo iien ekkatak jeje ko rekwojarjar an baam̧le, pukōt im ekōnono kōn waanjon̄ak ko kōn m̧wil loi 

ilo am̧ riiti ilo raan eo. “Kōnke m̧wil ko an Kraist rej menin letok ko jān Anij im jab maron̄ 

kōļapļo̧k ilo An jab jipan̄,3 ilo jar ko an baam̧ļe im an juon make, jar kōn menin letok kein. 

 

Ilo tebōļ in kōjota eo, kōmakijkij kōnono kōn m̧wil ko, eļaptata kom̧ ro kar lo ilo jeje ko 

rekwojarjar ilo jibbon̄ eo. “Ilo wāween rōt kom̧ kar juon m̧ōttan eo em̧m̧an rainin? Ilo wāween rōt 

kom̧ kar kwaļo̧k meanwōd? Ekōjkan an tōmak kar jipan̄ kom̧ jelm̧ae apan̄ ko an rainin? Ilo 

wāween rōt kom̧ kar lōke? m̧ool? Jouj? ettā?” Elōn̄ m̧wil ko ilo jeje ko rekwojarjar me aikuj in kar 

katakin im katak.  



 

Wāween eo eaorōktata n̄an katakin n̄an erom ej n̄an erom ro jinen im jemen rejouj n̄an ajri ro 

nejiid bwe Jemed ilo Lan̄ ej āinwōt n̄an kōj. E eo juon jemen eo ewāppen, im Eaar kwaļo̧k n̄an kōj 

bok in katakin eo An kōn kilen juon jinen im jemen—jeje ko rekwojarjar. 

 

Ennaan ko aō rainin kar kōnono n̄an eļaptata ro jinen im jemen, bōtaab pedped ko rej jerbal n̄an 

aolep. Kōm̧m̧an bwe kijejeto ko ami n̄an kōļapļo̧k m̧wil ko an Kraist ren wejepedik bwe nememe 

eo An en maron̄ pād ilo paotok ko ami im m̧wil ko An rej waļo̧k ilo m̧wil eo ami. Innām, n̄e ajri ro 

nejimi ak ro jet rej en̄jake iakwe eo ami im lo m̧wil eo ami, enaaj kepaakļo̧k er n̄an E ej aō jar im 

naan in kam̧ool ilo etan Jisōs Kraist, amen. 

